
Ka jingpynkylla ka NITI Aayog ïa ka bor treikam jong ki briew
Rao Inderjit Singh

Ha ka ri kaba heh bad kaba ïar kum ka ri India, ka jingthew
ba shisha ïa ka jingkiew shaphrang kam shong tang ha ki
jingkhein jong ka GDP ne ki mawjam ha ka kam jingtei
hynrei haduh katno ka ri ka sumar ïa ki briew jong ka. Ka
bor treikam jong ki briew—ka jingnang jingstad, ka jingtbit,
ka koit ka khiah bad ka jingseisoh jong ki kam jong ngi—
kam dei tang ka jingdon jingem ha ka ïoh ka kot hynrei ka
dei ka jingdonkam kaba kongsan.

Ha kine ki shiphew snem ba la dep, ka jingkylla ba jar
jar hynrei kaba shyrkhei ka la wan dur hapoh ka jingpeit
jong ka kynhun kaba trei ha ki kam polisi kaba pawnam
jong ka India, ka NITI Aayog, kaba pynwan dur thymmai
kumno ka ri ka bei tyngka ha ki jingdon jingem ba kordor
tam jong ka: ki nongshong shnong jong ka.

Ha ka ri ha kaba palat 65% na ki nongshong shnong ki
don hapoh ka rta kaba 35 snem, ka jingïoh bynta jong ki
briew ka ai ïa ka lad kaba kyrpang bha. Hynrei ka jingbun
briew kaba dang samla ka wanrah ia ka jingkitkhlieh kaba
khraw.

Ka jingeh ka shong ha kaba pynkylla ïa ka bor jong ki
samla sha ka bor na ka bynta ka jingroi ka ïoh ka kot bad ka
jingkiew jong ka ri. Dei hangne ba ka NITI Aayog ka la mih
kum ka nongpynkylla kaba peit jngai—ban shna ïa ka lynti
ym tang na ka bynta ka jingkiew mynta hynrei na ka bynta
ka roi ka par ha ki por ban wan.

Ha kine ki shiphew snem ba la dep, ka NITI Aayog ka la
nang kiew na ka kynhun pyrkhat puson sha ka jaka pynkylla
dur bad ka nongïatrei lang ha ka jingpyntreikam, kaba la
paw namar ka bynta ki jingmut kiba shlur ba la kyrshan da
ki jingtip, ka jingïatreilang, bad ka jingpynwandur kaba peit
shuwa ïa ka bha ka miat jong ki briew.

Ka la pynkylla ïa ka jingthaw polisi na ka jingtreikam
na ki kyrdan ba halor tam sha ka jingtreikam kaba thymmai
jong ka jingthaw lang bad ki jylla, ki nongdon bynta shimet,
ki tnat treikam jong ka pyrthei, bad ki sengbhalang. Ka bor
jong ka kam shong tang ha ka jingthmu, hynrei ha ka
jingsngap— bad ha ka jingpynkylla ïa kita ki jingsngewthuh
sha ka kam.

Ka jinghikai, ka nongrim jong ka bor treikam jong ki
briew, ka la sakhi ïa ka jingpynkylla kaba pura hapoh ka
jingpyniaid jong ka. Da kaba ithuh ba tang ka jingïoh lad
kam pat biang, ka NITI Aayog ka la wanrah ïa ka jingbha
bad ka jingïaryngkat kyrdan.

Ka National Education Policy 2020, ha kaba ka la don
ka bynta kaba kongsan, ka la wanrah ïa ka juk kaba

thymmai—ka jingkylla na ka jingpule kaba shu pule lyndet
sha ka jingpyrkhat kaba jylliew, ka jinglah ban pynkylla,
bad ka jingpynïasoh ïa ki kam.

Ka la pynksan ïa ka jinghikai ïa ki khynnah rit, ka
jinghikai da ka ktien kmie, bad ka jingkylla kaba khlem
jingeh hapdeng ki jingïoh jinghikai. Lyngba ki jingthmu
kum ka Atal Innovation Mission, ka la pynthikna ïa baroh
ar ka jingkitkhlieh bad ka jingmutdur—da kaba pynrung
ïa ka jingpynwandur ha palat 10,000 tylli ki Atal Tinkering
Lab kiba don mynta ha kylleng ka ri.

Ka jingpyntbit ïa ki samla jong ka ri India na ka bynta
ka spah snem kaba 21 ka la long kawei pat ka nongrim jong
ka thong jong ka. Naduh ka jingkyrshan ïa ka Skill India
Mission haduh ban pynthikna ba ki prokram pule ban ïoh
kam kin poi sha ki district kiba duna ka jingshakri lyngba
ki Aspirational District Programme, ka NITI Aayog ka la
ïarap ban pyndap ïa ka jingïapher hapdeng ka kamra klas
bad ka kam.

Hapoh ka Skill India Mission, palat 1.5 klur ngut ki
samla ki la ïoh jinghikai lyngba ki sienjam kiba pynïasnoh
lang ïa ka teknoloji, ki jingïadei bad ki karkhana, bad ki
jinghikai ba la pynshong nongrim ha ki jingdonkam.

Kam shym la hikai tang na ka bynta ka jingai
jinghikai—ka la peit ïa ki jingdonkam jong ki bynta bapher
bapher bad ka la shna ïa ki prokram kiba plie ïa ki lad
kamai ba shisha na ka bynta ki samla na ki jaka
nongkyndong bad ki jaka sor jong ka India.

Ha kajuh ka por, ka la kyrshan ïa ka iew treikam kaba
thymmai bad kaba kynthup lang ïa baroh. Ka la kyrshan ïa
ka jingpynbeit ryntih ia ki 44 tylli ki ain jong ka Sorkar
Pdeng kiba ïadei bad ki kam ban wanrah ïa ki saw tylli ki
kyndon kiba la pynsuk—halor ka jingsiew, ka jingshngain
ha ka imlang sahlang, ki jingïadei ha ki karkhana, bad ka
jingshngain ha ka kam.

Kine ki jingpynkylla ki la peit lang ia ka jingdon lad
ki nongai kam bad ka jingiada ia ki nongtrei, khamtam eh
ban ai jingmyntoi ïa ki nongtrei bym pat pynskhem kiba
dang bun bha ha ka ri India. Da kaba pynsuk ia ka jingbud
ryntih bad pynshlur ia ka jingpynlong ain, ki jaka trei kim
shym la long tang kiba kham seisoh hynrei ki la long ruh
kiba kham don ka jingsngewlem.

Ia ka jingsumar haba ïoh pang, kaba ju khein kum ka
jinglut, la pynkylla dur biang kum ka jingbei tyngka.
Ka NITI Aayog ka la iarap ban wanrah ia ka jingkylla na ka
jingsumar kaba thymmai sha ka jingkoit jingkhiah kaba
thymmai. Ka skhim Ayushman Bharat, kaba la kyrshan
bad buddien da ka NITI Aayog, ka la ai ia palat 50 klur ki

nong India ka jingsumar haba ïoh pang, katba palat 1.5 lak
tylli ki Health and Wellness Centre ki la wanrah ia ka
jingsumar sha ki jaka nongkyndong.

Ki prokram kiba iadei bad ka jingpynïoh ia ka bam
kaba tei met, ka koit ka khiah jong ki kmie bad ki khunlung,
ka koit ka khiah ha ka bor pyrkhat, bad ki jingpang bym
lah ban saphriang—da kaba thmu ym tang ban pynkoit ïa
kiba pang, hynrei ban pynlong ïa ki briew kiba koit ba
khiah. Ka khlam COVID-19 ka la buh jingeh ia ka bor ïakhun
jong ka tnad ka koit ka khiah jong ka ri India kumba ym pat
ju long mynno mynno ruh.

Ha kane ka jingeh, ka NITI Aayog ka la ieng skhem—
da ka ïatreilang bad ka tnad ka koit ka khiah bad ka ICMR
ban shim nuksa na ki rukom ïoh jingpang, ban pynthikna
ïa ka jingai jingïarap ïa ki lad jingsumar kaba ryntih, bad
ban pyntreikam ïa ki lad kum ka eSanjeevani na ka bynta
ka jingsumar na jngai.

Ka jingthmu jong ka hadien ka khlam ka la kyntiew
ym tang ïa ka koit ka khiah, hynrei ruh ïa ka jingpynkhreh—
kaba la wanrah ïa ki nongpeit ïa ka koit ka khiah jong ki
paidbah bad ki jingdon jigem digital kiba iadei bad ka koit
ka khiah.

Nalor kine ki kam, ka NITI Aayog ka la paw bha na ka
bynta ka jingseng kam seng jam bad ka jingpynmih jingmut
thymmai. Ki prokram kum ka Start-Up India, Stand-Up In-
dia, bad ka Atal Innovation Mission ki la wanrah ïa ka
jinglong jingman kaba seisoh na ka bynta ka jingroi ki
jingmut jingpyrkhat thymmai.

Da ki hajar tylli ki start-up ha ka liang ka fintech, ka
EdTech, ka rep ka riang, ka koit ka khiah, bad ka bor ding
kaba khuid ki kiew bha mynta namar ba ki la don ka
jingkyrshan polisi, ka jingpynroi, bad ka jinghikai ha ki
por ba kongsan. Kine kim dei tang ki kam khaii; ki long ki
nongthaw kam bad ki nongpynbeit ïa ki jingeh, kiba noh
synniang sha ka India kaba lah ban ïaineh bad kaba lah
ban shaniah ha lade.

Hynrei phewse ka jingjop kaba khraw tam jong ka ka
shong ha ka rukom ba ka la wanrah ïa ka jingthaw polisi
kaba don nongrim ha ki sakhi. Da kaba pyndonkam ïa ka
big data, artificial intelligence, ki dashboard kiba mardor,
bad ki rynsan peit bniah kiba khlain, ka la pynthikna ba ki
polisi kin dang ïai lah ban wanrah jingkylla, ban don ka
jingkitkhlieh, bad ban ïahap bad ki jingshisha.

La ka long ka jingpynmih ïa ka SDG Index ba nyngkong
eh jong ka India, ka jingïalam lynti ïa ki jylla halor ki
performance metric, lane ka jingpyndonkam ia ki
jingshemphang ban thaw ia ki polisi, ka NITI Aayog ka la

wanrah ïa ka jingpyrkhat stad saïan sha ka kam ai
jingsynshar.
Ka jinglah jong ka ban ïatrei lang bad ki tnad Sorkar bad ki
kam bapher bapher ka la pynlong ïa ka ban ym long tang ka
kynhun ai jingmut—ka la kylla long ka nongpeit ïa ka
jingdon jingbahkhlieh ha ka roi ka par.

 Ka la pynshlur ïa ka jingïakhun kaba bha hapdeng ki
jylla lyngba ki jingbuh kyrdan katkum ka jingtreikam, ka
la ïatreilang bad ki sengbhalang ban plié lad ban ai
jingsngew bapher bapher, bad ka la plié lad ia ki
nongïatreilang na kylleng ka pyrthei ban wanrah ïa ki rukom
treikam kiba bha tam sha ka ri.
Ka jingkiew jong ka kyrdan jong ka India ha ka Global
Innovation Index bad ka jingïaroh na ki kynhun kum ka
UN, ka World Bank, bad ka UNESCO ka pynpaw ïa ka
jingithuh jong ka pyrthei ïa ka kam jong ka.

Ka NITI Aayog kam pynurlong tang ïa ki thong, ka la
peit bniah ban wanrah ia ki rukom treikam kiba lah ban
iaineh, kiba kynthup lang ia baroh, bad kiba la pynkhreh
na ka bynta ka lawei. Ka jingieng skhem jong ka na ka
bynta ki Sustainable Development Goal ka paw ha man ki
sienjam—naduh ki jingkylla ha ka bor ding kaba khuid sha
ka jingpynkylla ïa ka bor ding ki bym pynjaboh, naduh ki
jingdon jingem digital na ka bynta ki paidbah haduh ka
jingai bynta lang ïa ki shynrang bad kynthei ha ki jaka trei.

Ka jingkiew jong ka India kum ka ïoh ka kot kaba don
ka jingstad kam dei shuh ka jingphohsniew—ka dei ka
jingtrei kaba dang ïaid shakhmat, kaba la wanrah da ki
polisi kiba peit ïa ki briew kum ka bor kaba khraw tam jong
ka ri. Kaei kaba ka NITI Aayog ka la leh ka long ban kyntiew
ïa ka jingïakren shaphang ka roi ka par, da kaba pynkynmaw
ïa ngi ba ïa ka jingkiew kaba shisha la thew ym da ki iing
kiba jrong tam ne ki karkhana kiba heh tam, hynrei da ka
bor, ka koit ka khiah, bad ka burom jong ki briew jong ka.

Da kaba leh kumta, ka la kylla long kham palat ban ïa
ka jaka pyrkhat. Ka la kylla long ka jingwanrah ia ka
jingsngewthuh ïa ki jingsngew jong ka India kaba don ki
jingthmu kiba khraw — ka India kaba thrang, kaba nud bad
kaba leh ïa ka kam. Bad ha ka nongrim jong kane ka kam ka
don ka jingngeit skhem ba haba phi bei tyngka ha ki briew,
phi tei ym tang ïa ka ïoh ka kot kaba kham bha, hynrei phi
tei ruh ïa ka ri kaba kham bha.

[U nongthoh u dei u Myntri Khynnah (Independent
Charge) ki tnad Statistics and Programme Imple-

mentation; Planning bad u Myntri Khynnah
ka tnad  Deiriti].

Festival la pynlong man la u
snem ryngkat bad ka tamasa
phlim jong ka pyrthei ha
Busan, ka Ïew Projek jong ka
Asia ka dei ka jaka pynmih
phlim bad ai pisa kaba heh
tam bad kaba donbor tam ha
Asia. Kane ka shlem ka ai ka
jaka ruh kaba kongsan bha na
ka bynta ki nongshna phlim
kiba dang mih ban ïatreilang
bad ki nongpynmih phlim, ki
nongbei tyngka, bad ki
nongsam phlim nabar ri, da
kaba pynroi ïa ki
jingïatreilang kiba pynlah ïa
ki jingpynmih phlim lang bad
ban pynïar ïa ka jingpoi sha
ka pyrthei.

Lah ban kdew ruh ba ka
APM ka pawnam bha ruh na
ka bynta ban kyrshan ïa ki
sur bapher bapher jong ka
thain bad ban pynpaw ïa ki

Sha ka ïew jong ka dewbah Asia, shah jied u Bah
mat ba kyongsan ha ka imlang
sahlang kum ka jingbym
ïaryngkat, ka jinglong
shynrang bad kynthei, bad ka
jingkylla ha ka iing ka sem.

Kane kam dei ka jingïoh
kaba nyngkong eh jong u Bah
Pradip Kurbah ha APM; Ka
phlim jong u kaba la ïoh
jingïaroh bha ka dei 'Ha
Lyngkha Bneng' bad ka la
shah jied ruh na ka bynta ka
ïew projek jong ka Asia ha u
snem 2020.

Haba phai khyndiat
shaphang kane ka phlim
thymmai jong u Bah Pradip
Kurbah, u nongïoh ïa ka
khusnam ba pawnam jong ka
Kim Jiseok Award ha Busan
ha u snem 2019 bad u ba jop
dang shen ïa ka nam Best Di-
rector ha Moscow Interna-
tional Film Festival 2025, u

Bah Pradip u la pynpaw ba
kane phlim thymmai ka jong
u ka dei shaphang ban ïakhun
pyrshah ïa ka jingdum ba
shapoh kaba ngi baroh ngi kit
lyngba ka jingkyrmen bad ka
jingïaishah.

Shuh shuh u Bah Pradip
u la pynpaw ïa ka
jingsngewnguh kaba khraw ïa
ka Hello Meghalaya ka OTT
platform jong ka Sorkar
Meghalaya bad u
nongpynmih phlim u
Shankar Lall Goenka uba
long ruh u Producer jong ka
phlim Ïewduh halor ka
jingkyrshan jong ki.

U Bah Pradip u la shim
ruh ïa ka lad ban pyni ba kane
ka phlim 'Moon' ha APM
Busan kum ka rynsan kaba
kongsan ban khring ïa ki
nongpynmih bad ki nongbei

tyngka ba kham bun, kaba
long ka sienjam kaba donkam
haba kheiñ ïa ka jingheh bad
jingmang pisa jong ka phlim.

Lah ban kdew ruh ba
kane ka 2025 Asian Project
Market kan long naduh ka 20
haduh ka 23 tarik u Nailur
ha BEXCO, Busan, ha kaba
yn pyni ïa ki projek ba la jied
na ki 15 tylli ki ri bad ban
rakhe ïa ka jingpher ba
itynnad jong ki phlim Asia
ba mynta.

Shuh shuh na ka bynta
ka imlang sahlang jong ki
nongshna phlim jong ka
Shillong bad Meghalaya, ka
jingshah jied jong u Bah
Pradip ka pyni ïa ka mawjam
kaba kongsan bad ka nuksa
kaba shai bha kumno ki
khanatang jong ka thain ki lah
ban sawa ha ka pyrthei.

bad kyrpad ïa u na ka bynta
ban bteng shuh ïa ka lynti
rel na Mendipathar sha
Baghmara lyngba ka
Nongalbibra lane lyngba ka
Tura, Tikrikilla, Dalu lane na
kano kano ka lynti," u la ong.

Shuh shuh u ong ruh ba
u Myntri Rangbah u
sngewthuh bha ïa ka
jingmyntoi jong kane ka
projek na ka bynta ka thain
bad kumta un sa rah hi
dalade ban ïa kren ïa kane
ka mat bad ka sorkar pdeng.

Katkum ka jingong jong
u Myntri, ka jingpoi jong ka
lynti rel sha Baghmara kan
ïarap wat ban pynïasoh ia ki
iew ki hat ha Bangladesh bad
sha kiwei ruh ki jaka bad da
kane ka lynti kan ïarap ia ka
jylla ban pynseisoh lut ïa ki
jingmih kiba ka jylla ka don.

Da kaba ong ba ka lynti
rel kan pynsuk ha ka leit ka
wan, nangta ha ka ïoh ka kot
bad ruh ha ka ïohkam
ïohjam, u Myntri u ong ruh
ba kane kan ïarap wat ban
kyntiew ïa ki kam jngohkai
pyrthei, nangta ki karkhana
bad ruh kan pynduna ïa ka
jingkhmih lynti eh tang ha
ki kam sorkar.

Pynkynmaw
biang u Rakkam

ïa u Myntri

kam khaïi beaiñ.
U Bah Hek u la ïathuh

ruh ba kito ki jingri ba la ïoh
ban kurup la dep ban aiti sha
ki bor pynïaid ba dei peit
hadien ba la dep ban pynbeit
da ki DC.

U la pynthikna ba ïa ki
kam khaïi masi ba beaiñ yn
sa ïasyllok bad ki DC jong ka
district kaba mad ïa kane ka
jingeh.

Buh ka sorkar artylli ki khyrdop talasi ban khmih ïa ka
Haba ïadei bad ka

jingdonkam ban phah khmih
bniah ïa ka koit ka khiah jong
ki jingri, u Bah Hek u la
pyntip ba ka sorkar ka la buh
ïa 2 tylli ki khyrdop talasi
(checkgates), kawei ka don ha
Ri Bhoi bad kawei pat ha Garo
Hills, ba kin peitngor ïa ka
koit ka khiah ki jingri kiba la
wanrah sha kane ka jylla. Ka
checkgate ha Ri Bhoi ka la jan

dep artat ki kam jingtei, katba
ki kam pat ki dang ïaid haba
ïadei bad ka khyrdop talasi
ha Garo Hills.

Ha kawei ka liang u Bah
Hek u la kynthoh ruh halor
ka jingpyrshah da ka Dorbar
Shnong Mawpat, kaba la lam
shah ka jingpyndam noh ïa
ka jingthmu ban plie ïa ka
ophis building jong ka C&RD
block.

U la banjur ba ka sorkar
ka angnud ban pynthikna ïa
ki jingsiew bai bylla kaba rit
na ka bynta ki nongtrei kaba
long katkum ka aiï jong ka
khyndew bad jaka.

U la ong ba ïa kane ka
kam la dep ban ïakren bad ba
ka sorkar ka dang trei ban
pyntreikam ïa ka jingsiew bai
bylla ba duna ïa ki nongtrei
hapoh ki C&RD block.

ka liang ki nongtrei ka SMB ki la phah lum noh ïa ki tiar die
jingdie jong ki bad bthah ruh ba kidei ban ban ïoh ïa ki
syrnod kumba la ai jingmut da ka ophis.

Kumba la pynpaw da ki katto katne kiba shong die
madan bad ki bym pat ïoh ïa ki syrnod ki la ong ba don
shibun kiba la dep ban aplai COV na ka SMB hynrei ka
jingai syrnod kam long kaba biang.

Lah ban kdew hangne ba u Myntri ka tnat Tourism ka
sorkar jylla u Bah Paul Lyngdoh bad Bah Sniawbhalang
Dhar u Myntri ba khmih ïa ka tnat Pynroi Sor (Urban Af-
fairs) ki la pynthikna ba ka Sorkar ka lah beit ban weng ïa

Ym pat ithikna ban lah weng ka sorkar ïa kiba die
madan ha Khyndailad ha ka sngi baar

baroh ki nongdie madan na Khyndailad hapoh ka 22 tarik
mynta u bnai da kaba ong ba kin buh ïa ki ha 2 tylli ki jaka
ïa kiba ka Sorkar ka la dep ban pynshna kyrpang, kata ha
jaka ïeng kali (parking lot) jong ka MUDA bad ha ka jaka
ïeng kali kaba don pyrshah ka ophis SBI (main branch,
Shillong).

Kumba ka long mynta bad kumba la ïohi, kane ka
jingthmu ka sorkar ban weng ïa kiba die madan ha
Khyndailad ha ka sngi Baar kam pat i long kam naba ka
jingdon kiba die madan ka dang long hi kumba la jia ha ki
por ba la dep.

Ki khynnah skul bad
ki paidbah ha ka jingïaid
paidbah ki la pynsawa ruh
ïa ka sur kaba jam ban
pynrem ïa ka tnad MeECL
kaba ym lah ban pynbiang
thikna ïa ka bording bad
kane ka la ktah shisha ha
baroh ki l iang jong ka
jingim khamtam ha ki
jaka ai  j ingsumar,  ki
khynnah skul bad ki tnad
sorkar kiba hap ban
pyndonkam da ka
bording ilektrik.

Haba ai jingkren ruh ha

Ïaid paidbah ha Patharkhmah ba thud ka bording,
dawa ban buh da ka 33 KV Power Station

kane ka sngi, naduh u Sordar
Shnong ka Patharkhmah, u
Bah Petalman Thangkhiew,
u President ka HYC Western
Ri Bhoi, u Bah R.C
Thangkhiew lem bad kiwei
ki nongïalam ki la pynpaw
ïa ka jingsngewkhia ba ki
paidbah ki shah ktah na ka
jinglip bording bad ka
jingbym biang ba pynpoi ïa
ka bording ilektrik haduh ba
ki paidbah ki la shah ktah
ha baroh ki liang jong ka
jingim.

Shuh shuh, ka sur kaba

la sawa na kine ki nongïalam
bad na ki paidbah ka dei ka
jingdawa ba dei ban
pynbiang mardor ïa ka
bording ilektrik bad ha
kajuh ka por ki dawa ruh ban
buh ïa ka 33 KV Power Sta-
tion, namar dei tang kane ka
lad ka lynti kaba lah ban
pynbiang ïa ka bording
ilektrik katkum ka
jingdonkam u paidbah ha
katei ka thaiñ kaba ki la mad
ïa ka jinglip bording kaba
ïaid da ki phew snem mynta,
ki la bynrap.

dalade hi u la dep ban phah
maramot hi haduh 45 tylli ki
skul Adhoc kumjuh ki skul
SSA ha ka constituency la
jong da kaba pyndonkam na
ka skim MLA, kata da kaba
mang 2lak tyngka kawei ka
skul.

 "Lada baroh ki MLA ki
shim ïa ka sienjam ban phah
shna ne maramot la kumno
kumno 50 tylli ki iing skul
man u snem kan long ka
jingïarap kaba khraw na ka
bynta ban kyntiew ia ki jaka

Ym dei ban shu kynnoh, sei lang na ka skim MLA ban
puleha ka jylla," u la ong
haba kren bad ki lad pathai
khubor.

Ha kawei pat ka liang u
Myntri u la ïathuh ruh ïa ki
jingeh kiba bun ba ka jylla
ka kynduh da kaba ong ba
jan 50 persen na ki 14,000
tylli ki iing skul kidei kiba
donkam ban maramot.

U ong ruh ba dei ha kine
ki khyndiat snem ba la dep
hapoh ka jingïalam jong u
Myntri Rangbah Conrad K
Sangma ba la shim ia ka rai

ba baroh ki iing skul Lower
Primary jong ka sorkar dei
ban maramot noh bad kin
ïoh ruh ïa ka iing skul
thymmai. "Don ki jaka ba la
dep shna bad don pat kiba
dang shna," u la ong.

Shuh shuh u ong ruh ba
kam long satia ka kam kaba
suk namar ki don haduh
14,000 tylli ki ing skul ha
kaba na kine tang kumba
3,000 - 4,000 tylli ki dei kiba
la dep maramot katba kiba
dang sah ban pynbha ki don

sa kumba 60 - 70 persen.
Kumta, u ong ban shu

kynnoh beit ïa ka sorkar ka
long kaba bym lah ban long
namar kiei kiba kane ka
sorkar ka la leh ha ki phra
snem ki la paw shynna bha.

Ha kawei pat ka liang u
Myntri u kyntu ruh ïa baroh
ki MLA bad MP ba ki dei ban
buh hakhmat ïa ki jingai
jingmut ha ka jaka ba kin
pynmih ïa ki jingkynthoh
bym ler kam na ka bynta ka
lawei jong ki khynnah skul.

Kane ka hukum ka la
mih haba shim bishar ïa ka
public interest litigation
(PIL) ba la mudui da uwei u
nongtrei mon sngewbha
Greneth M Sangma, uba
tynjuh pyrshah ïa ka
jingpyntip ba 31 tarik
Risaw, 2023 jong ka Sorkar
Jylla, kaba bthah ba ki
khynnah kiba kwah ban ïoh
ïa ki jingmyntoi ban ïoh
biang ïa ka pisa ba leh ïa ka
fee compensation ïa ka Post
Matric Scholarship jong ki
ST/SC (free studentship) ka
skhim lane ka jingïarap
pisa sha ki samla pule ST/
SC ka jylla ki bym ïoh ïa
kano kano ka scholarship
ba ki hap ban don ïa u
Aadhaar Identification
Number.

Ym dei ban pynduh ki lad jingmyntoi ïa ki bym
nombar.

"Halor kane, namar
kata, haba ïadei bad ka
jingpynbna ba 31 tarik
Risaw, 2023, kum ka hukum
ba shipor, ngi bthah ïa ka
Sorkar Jylla ba ka don ïa ka
hok ba pura ban pan ïa ka
Aadhaar number ne Aadhaar
card na ki briew ban kloi ka
jingpynithuh. Hynrei lada
kino kino ki briew kim lah
ban ai ne kim don ïa u
Aadhaar card ne number
lane ki bym kwah ban leh
Aadhaar, une u briew un hap
ban pynshisha ïa ka
jingithuh ïa u kum u
nongshong shnong haba
phai sha kane ka Act lyngba
kiwei pat ki kot ki sla ba la
ithuh kum ka pan card,
voter card, passport bad

Ka Ïingbishar ka
pynpaw ruh ba ïa kane ka
jingpynbna la pynshong
nongrim halor ki artylli ki
hukum jong ka Ïingkashari
Supreme Court ha ka
mukotduma KS Puttaswamy
(Retired) bad pyrshah ïa ka
Union of India bad kiwei
(ors) ha u snem 2015 bad
kawei pat ha u snem 2019.

Ka Ïingbishar ka jylla
ka la sngew ba ka Aadhaar
Act kam shym la pynduh ïa
ka hok jong kino kino ki
briew ba kin ïoh jingmyntoi
lada kim don ïa u Aadhaar
nombar.

Ka la ong ruh ba ka
kyndon 7 jong ka Aadhaar
Act, ka ai ruh ïa kiwei pat ki
lad ban pynithuh ïa ki briew
ki bym pat don ïa u Aadhaar

kiwei kiwei kiba pynhun ïa
ki bor ka Sorkar Jylla" ong
ka Division Bench u Chief
Justice IP Mukerji bad Jus-
tice W Diengdoh ha ka
hukum ha ka sngi nyngkong.

Ka la ong, "Namar kata,
ka jingbym lah ban ai ïa u
Aadhaar number lane ka
card kan ym dei satia ka
jingpynduh ia ki lad
jingmyntoi."

Ka la ong ba ïa kane ka
PIL yn sa buh thup ban
shong bishar biang ha ka 12
tarik Nailar 2025, hadien ba
ka Ïingbishar ka la shong
pyrkhat bha ïa kane ka kam,
kynthup ïa ka Aadhaar Act,
Rules, ki hukum jong ka
Ïingbishar Supreme Court
bad kiwei kiwei kiba
donkam.

Kumta halor kane,
haba kren bad ki lad
pathai khubor, u Myntri u
la ong, "Ngi la dep ban
pynlong ïa ka audit. Kumta
mynta ka sngi ngi la bthah
ruh ïa ka tnad sa shisien ba
kan peit la kum kine ki
ishu ki dang don neem kiba
sahteng ha kiwei ki block
haba ïadei bad ka Minimum
Wages."

U Myntri u la ïathuh ba
ïa ka jingïalang yn sa khot
bad kiwei ruh ki tnad ban

ïatai halor kane ka ishu.
Na ka liang u Myntri u

la kular ruh ba halor kane
ka ishu kaba la wanrah da
ka Dorbar Shnong Mawpat,
ka sorkar kan sa bishar
bniah ban pyndep ïa ka
soskular.

 Ha kajuh ka por, u
Myntri u ong ba ka jingdawa
jong ka Dorbar Shnong ban
pyntreikam da ka jingsiew
(Minimum Wages) na ka
bynta ki nongtrei casual
kadei kaba shong nongrim.

Kumta, u la khot ruh ia ki
ban ïatai halor ka jingsngew
jong ki markhmat, da kaba
pyntip lypa pat ha shwa ba
kin wan kynduh.

Na ka liang u Myntri
haba jubab halor ka
jingkylli, um pat lah ban ai
da kawei pat ka tarik ban plie
ïa ka Mawpat Block da kaba
ong ba kine kin sa urlong
tang hadien ba la pynbeit ïa
ki ishu bad ka jingsngew
jong ki paidbah nongshong
shnong.

Hukum u Myntri ka Deptt - Pynshisha ba ïa ka
minimum wage la pyntreikam neem ha baroh


